
Safonau Arweinyddiaeth Arfaethedig

Safonau Arweinyddiaeth Arfaethedig
Mae’r canlynol yn amlinellu’r Safonau Arweinyddiaeth drafft fel maen nhw’n cymhwyso at ymarferwyr ysgol.

1. Cymhwyso’r Safonau Arweinyddiaeth
Gosodir priodoleddau craidd generig a Meysydd Allweddol ar dudalennau 10–25. Mae’r canlynol yn disgrifio sut maen nhw’n cymhwyso at benaethiaid ac ymarferwyr eraill (athrawon a staff cynorthwyol).
1.1 Penaethiaid
Mae’n rhaid i benaethiaid fodloni holl elfennau’r Safonau Arweinyddiaeth. Mae’r rhain yn cynnwys priodoleddau craidd arweinyddiaeth a Meysydd Allweddol ar dudalennau 3-15, ynghyd â Phwrpas Craidd ychwanegol y pennaeth a nodir isod. Yn gyffredinol hefyd mae’r Safonau Arweinyddiaeth yn cynorthwyo datblygiad proffesiynol parhaus penaethiaid. 

Pwrpas craidd y pennaeth

Pwrpas craidd y pennaeth yw darparu arweinyddiaeth a rheolaeth broffesiynol ar gyfer eu hysgol.
Bydd y pennaeth yn sicrhau cyfleoedd dysgu ac addysgu o safon uchel i’r holl ddysgwyr a safonau cyrhaeddiad uchel ym mhob agwedd ar waith yr ysgol.
Y pennaeth yw’r swyddog proffesiynol arweiniol a’r dysgwr arweiniol yn yr ysgol ac mae’n gyfrifol am:

• greu amgylchedd dysgu cyffrous, ysgogol, cynhyrchiol a chynhwysol ar gyfer y dysgwyr a’r staff

• cyflawni cenhadaeth, creu gweledigaeth a sefydlu cyfeiriad strategol yr ysgol

• rheoli newid a llunio dyfodol yr ysgol

• sicrhau llwyddiant a gwelliant i’r ysgol trwy hunanwerthuso gan yr ysgol

• sicrhau addysgu o safon uchel, cyfleoedd dysgu unigol o safon uchel i bob dysgwr a safonau cyrhaeddiad uchel

• darparu cyfle cyfartal i bawb

• datblygu, gweithredu, monitro a gwella polisïau ac arferion yn barhaus Safonau Arweinyddiaeth arfaethedig

• gweithredu o fewn fframwaith rheoleiddio a dehongli a chymhwyso deddfwriaeth berthnasol

• rheoli a threfnu’r ysgol o ddydd i ddydd i sicrhau bod adnoddau, gan gynnwys amgylchedd yr ysgol ac adnoddau dynol, yn cael eu defnyddio mewn ffordd effeithlon, effeithiol a diogel i gyflawni

nodau ac amcanion yr ysgol

• sicrhau ymrwymiad y gymuned ehangach i’r ysgol trwy ddatblygu a chynnal rhwydweithiau effeithiol

• creu amgylchedd sy’n adlewyrchu iaith a diwylliant Cymru ac sy’n hyrwyddo sgiliau dwyieithog y dysgwyr yn ôl y cyd-destun

• sicrhau ei ddatblygiad proffesiynol ei hunan a Datblygiad proffesiynol holl staff yr ysgol.

1.2 Athrawon a staff cymorth

Ar gyfer ymarferwyr eraill, athrawon a staff cymorth, mae’r Safonau Arweinyddiaeth yn gyfrwng i gefnogi datblygiad arweinyddiaeth barhaus. Mae’r canllawiau yn nodi sut gall ymarferwyr ddefnyddio’r Safonau Arweinyddiaeth i adolygu a phwyso a mesur eu hymarfer yng nghyswllt arweinyddiaeth a nodi blaenoriaethau ar gyfer datblygiad proffesiynol pellach.
2. Priodoleddau craidd arweinyddiaeth

Mae’r priodoleddau canlynol yn nodi’r wybodaeth a’r sgiliau craidd, y nodweddion a’r gwerthoedd personol a’r nodweddion Proffesiynol sydd i’w priodoli i chwe Maes Allweddol y Safonau Arweinyddiaeth. Nid yw’r priodoleddau craidd yn gynhwysol ac ni ddylid eu defnyddio fel rhestr wirio. Mae priodoleddau ychwanegol sy’n berthnasol i bob un o’r chwe Maes Allweddol hefyd wedi eu hamlinellu yn Adran 3 y safonau.
2.1 Gwybodaeth a Sgiliau

Mae’r elfen hon yn nodi’r wybodaeth a’r sgiliau hanfodol sy’n ofynnol i arwain a rheoli’n effeithiol. Dylai arweinwyr sicrhau eu bod yn dysgu trwy bwyso a mesur er mwyn cael gwell dealltwriaeth o

swyddogaethau craidd arweinyddiaeth gan gynnwys:

• rôl broffesiynol yr arweinydd addysgol

• egwyddorion arwain a rheoli

• hunanwerthusiad a gwelliant yr ysgol.
2.2 Nodweddion personol a gwerthoedd

Mae’r elfen hon yn canolbwyntio ar y nodweddion personol mae unigolion yn eu cyflwyno i rolau arwain. Gallan nhw fod yn nodweddion a gwerthoedd cynhenid a/neu’n nodweddion sydd wedi

eu datblygu trwy brofiad personol.
• Ymrwymiad

• Hyder

• Cysondeb

• Dewrder

• Creadigrwydd

• Empathi

• Hyblygrwydd

• Gonestrwydd

• Hiwmor

• Natur ddiduedd

• Ysbrydoli

• Didwylledd

• Cymhelliant

• Dyfalbarhad

• Datrys problemau

• Dibynadwyedd

• Gwytnwch

• Parch

• Hunanymwybyddiaeth

• Gwerthfawrogi pobl eraill
2.3 Nodweddion Proffesiynol

Mae’r elfen hon yn diffinio’r gwahanol alluoedd proffesiynol sydd eu hangen ar arweinwyr i gyflawni swyddogaethau craidd arweinyddiaeth yn effeithiol. Trwy eu cysylltiadau proffesiynol, dylai arweinywyr: 

• gymhwyso a deall fframweithiau atebolrwydd

• dathlu amrywiaeth a hyrwyddo cynhwysiant cymdeithasol a chyfle

cyfartal

• herio a chefnogi

• cyfleu pwrpas a chyfeiriad pendant

• delio ag amwysedd a newid

• datblygu eu hunain ac eraill

• gwerthfawrogi timau a gweithio’n gydweithredol.
3. Y chwe Maes Allweddol arweinyddiaeth

Maes Allweddol 1 – Creu cyfeiriad strategol

Mae gallu meddwl am y dyfodol mewn ffordd adeiladol yn hanfodol ar gyfer arweinyddiaeth effeithiol. Dylai arweinwyr greu gweledigaeth strategol gorfforaethol a chytûn sy’n ysbrydoli ac yn ysgogi pob aelod o gymuned yr ysgol. Dylai’r weledigaeth hon ymgorffori gwerthoedd addysgol a phwrpas moesol y tîm arweinyddiaeth a’r corff llywodraethu i sicrhau gwelliant a datblygiad yr ysgol.
O fewn y Maes Allweddol hwn, y priodoleddau a’r gweithredoedd penodol yw:

Gwybodaeth a sgiliau:

1.1 ysgolion y dyfodol

1.2 modelau arwain

1.3 dulliau o sefydlu, gweithredu a chynnal gweledigaeth gytûn

1.4 arweinyddiaeth wasgaredig

1.5 prosesau cynllunio strategol, monitro ac adrodd

1.6 technolegau newydd, eu defnydd a’u heffaith

1.7 datblygiadau cyfoes mewn addysg ar lefelau lleol, cenedlaethol a byd eang

1.8 blaenoriaethau cenedlaethol Llywodraeth Cynulliad Cymru ar gyfer addysg.

Nodweddion a gwerthoedd personol:

1.9 meddwl mewn ffordd ddadansoddol a strategol, creu a chynnal gweledigaeth gydlynus mewn amrywiaeth o ffyrdd ysgogol

1.10 hyrwyddo gweledigaeth yr ysgol o ragoriaeth a chyfle cyfartal sy’n gosod safonau uchel ar gyfer pob plentyn

1.11 ysbrydoli, herio, ysgogi a grymuso eraill i fynd â’r weledigaeth yn ei blaen

1.12 ymrwymo i’r agenda cynhwysiant cymdeithasol ac i allu a hawl pawb i fod y gorau maen nhw’n gallu fod

1.13 datblygu hunan-gred ym mhob dysgwr ac oedolyn sy’n gysylltiedig â’r ysgol
Nodweddion proffesiynol:

1.14 rheoli newid trwy weithio gyda phobl eraill a thrwy gyfrwng pobl eraill

1.15 pennu a chyflawni nodau a thargedau heriol ac uchelgeisiol (i ddysgwyr a staff)

1.16 defnyddio technolegau priodol yn effeithiol

1.17 mynd i’r afael ag unrhyw rwystrau i ddysgu

1.18 deall ac yn ymateb i’r cyd-destun polisi addysg cenedlaethol yng Nghymru

1.19 meithrin cysylltiadau effeithiol rhwng chwe Maes Allweddol y Safonau Cenedlaethol ar gyfer Arweinyddiaeth yng Nghymru, a deall rhyng-ddibyniaeth y chwe maes hynny.

Maes Allweddol 1 – Creu cyfeiriad strategol
Gweithredoedd:

1.1a sicrhau bod y weledigaeth ar gyfer yr ysgol yn cael ei chyfleu’n eglur, yn cael ei rhannu, ei deall ac yn cael ei gweithredu’n effeithiol gan bawb

1.2a gweithio o fewn cymuned yr ysgol i drosi’r weledigaeth yn amcanion cytûn a chynlluniau gweithredu a fydd yn arwain at welliant parhaus yr ysgol

1.3a ymgorffori’r weledigaeth a gwerthoedd trwy ymarfer beunyddiol a thrwy eiriol parhaus

1.4a ysgogi a gweithio gydag eraill i greu hinsawdd ysgol effeithiol a diwylliant a rennir gan bawb

1.5a defnyddio creadigrwydd, arloesedd a thechnolegau newydd I gyflawni rhagoriaeth

1.6a sicrhau bod cynlluniau strategol yn ystyried amrywiaeth, gwerthoedd, profiad a chyd-destun yr ysgol a’r gymuned ehangach 
1.7a datblygu’r ysgol mewn ffordd sy’n seiliedig ar ymrwymiad I welliant parhaus a datblygiad cynaliadwy.

Maes Allweddol 2 – Arwain ar ddysgu ac addysgu
Mae sicrhau dysgu ac addysgu effeithiol yn ganolog i bwrpas yr ysgol. Mae’r arweinwyr, trwy weithio gyda’r staff a’r llywodraethwyr, yn creu’r amodau a’r strwythurau i gefnogi dysgu ac addysgu effeithiol i bawb.
Mae arweinwyr yn uniongyrchol gyfrifol am ansawdd y dysgu a’r addysgu ac am gyflawniad y dysgwyr. Mae hyn yn golygu gosod disgwyliadau uchel a monitro a gwerthuso effeithiolrwydd y

deilliannau dysgu. Dylai’r hinsawdd a’r diwylliant dysgu sy’n cael ei chreu yn yr ysgol alluogi’r dysgwyr i fod yn ddysgwyr effeithiol, brwdfrydig ac annibynnol, a fydd wedi ymrwymo i ddysgu gydol oes ac wedi’u paratoi ar gyfer hynny.
O fewn y Maes Allweddol hwn, y priodoleddau a’r gweithredoedd penodol yw:

Gwybodaeth a sgiliau:

2.1 pontio a chontinwwm dysgu effeithiol

2.2 strategaethau ar gyfer gwella cyrhaeddiad a chyflawni rhagoriaeth

2.3 modelau ar gyfer dysgu a datblygiad y dysgwyr

2.4 strategaethau i greu diwylliant dysgu yn yr ysgol

2.5 defnydd effeithiol o dechnolegau newydd i gefnogi dysgu ac addysgu

2.6 egwyddorion ar gyfer dysgu, addysgu ac asesu o safon

2.7 modelau i reoli ymddygiad

2.8 strategaethau i sicrhau cynhwysiant cymdeithasol, amrywiaeth a mynediad

2.9 cynllunio a rheoli’r cwricwlwm.
Nodweddion personol a gwerthoedd:

2.10 dangos penderfyniad i godi safonau ar gyfer yr holl ddysgwyr

2.11 sefydlu cymuned ddysgu sy’n cefnogi dysgu ac addysgu effeithiol sy’n seiliedig ar anghenion dysgwyr unigol

2.12 dangos brwdfrydedd personol ac ymrwymiad i’r broses ddysgu

2.13 dangos egwyddorion dysgu effeithiol yn eu hymarfer eu hunain fel arweinydd

2.14 ennyn hunan-barch a hyder

2.15 hyrwyddo a chynnal cysylltiadau ac ymddygiad cadarnhaol

2.16 ymrwymo i gyflawniad a disgwyliadau uchel

2.17 cydnabod a dathlu cyflawniad dysgwyr y tu allan i feysydd academaidd a galwedigaethol.
Nodweddion proffesiynol:
2.18 sicrhau hawl pob dysgwr i gael dysgu ac i gael ei addysgu’n effeithiol
2.19 ystyried unrhyw newidiadau/adolygiadau i’r cwricwlwm, asesu, arholiadau a chymwysterau

2.20 canfod a rhoi sylw i anghenion bugeiliol

2.21 dangos a rhannu gwybodaeth broffesiynol am egwyddorion ac ymarfer dysgu ac addysgu effeithiol

2.22 cymryd rhan mewn trafodaethau proffesiynol ar faterion yn ymwneud â’r cwricwlwm, dysgu, addysgu ac asesu

2.23 hybu a chefnogi ymchwil ar sail gweithredu a thrafodaethau ar ddysgu ac addysgu effeithiol a datblygu strategaethau perthnasol ar gyfer rheoli perfformiad

2.24 cynnal hunanwerthusiad gonest o gryfderau a meysydd i’w gwella yr ysgol o safbwynt dysgu ac addysgu

2.25 cydnabod rhagoriaeth a herio perfformiad gwael 

2.26 cydnabod y cyfraniad gall gweithgareddau y tu allan i’r ystafell ddosbarth ei wneud tuag at gynhwysiant cymdeithasol a dysgu gydol oes.
Maes Allweddol 2 – Arwain ar ddysgu ac addysgu
Gweithredoedd:

2.1a sicrhau ffocws cyson a pharhaus gan yr ysgol gyfan ar gyrhaeddiad dysgwyr

2.2a sicrhau bod hinsawdd yr ysgol a’r ystafell ddosbarth yn hybu dysgu ac addysgu effeithiol i bawb

2.3a sicrhau cydraddoldeb llwybrau dysgu academaidd, galwedigaethol a dysgu drwy brofiad

2.4a sicrhau bod dysgu’n ganolog i unrhyw gynlluniau strategol a rheolaeth ar adnoddau

2.5a gweithredu i sicrhau cynhwysiant cymdeithasol pob dysgwr gyda golwg ar ddiwallu eu hanghenion dysgu unigol

2.6a galluogi dysgwyr i ddatblygu annibyniaeth a dysgu sgiliau meddwl a dysgu

2.7a sefydlu dulliau creadigol, ymatebol ac effeithiol o ddysgu ac addysgu ym mhob pwnc er mwyn diwallu a chefnogi amcanion yr ysgol

2.8a defnyddio data a meincnodau i fonitro cynnydd dysgu pob plentyn ac i roi ffocws i’r addysgu

2.9a sicrhau ethos o her a chefnogaeth lle gall pob dysgwr lwyddo a bod yn rhan o’u dysgu eu hunain

2.10a dangos a chyfleu disgwyliadau sy’n gyson uchel a gosod targedau ymestynnol ar gyfer cymuned yr ysgol gyfan

2.11a gweithredu strategaethau sy’n sicrhau safonau uchel o ymddygiad a phresenoldeb

2.12a pennu, trefnu a gweithredu’r cwricwlwm

2.13a sicrhau bod y cwricwlwm yn hyrwyddo’r Cwricwlwm Cymreig ac yn bodloni’r cwricwlwm cenedlaethol yng Nghymru

2.14a sicrhau trefniadau asesu effeithiol, gan gynnwys asesu ar gyfer dysgu

2.15a hyrwyddo dealltwriaeth y dysgwyr o gyd-destun dwyieithog Cymru a datblygu eu sgiliau dwyieithog fel y bo’n briodol 
2.16a ysgwyddo rôl strategol yn natblygiad technolegau newydd i wella ac ehangu profiadau dysgu dysgwyr a galluoedd addysgu athrawon

2.17a monitro a gwerthuso’r cwricwlwm a’i asesu a chanfod a gweithredu ar feysydd sydd angen eu gwella

2.18a cael ei weld o amgylch yr ysgol a neilltuo cryn amser I gyfathrebu gyda dysgwyr, staff a rhieni/gofalwyr.

2.19a rhoi strategaethau ar waith i sicrhau bod anghenion dysgu ychwanegol dysgwyr yn cael eu diwallu.
Maes Allweddol 3 – Datblygu a gweithio gydag eraill

Mae cysylltiadau effeithiol yn arbennig o bwysig ym maes arweinyddiaeth gan fod arweinwyr, a phenaethiaid yn arbennig, yn gweithio gyda’r gymuned ysgol gyfan. Mae arweinyddiaeth yn

cynnwys sefydlu cymunedau dysgu proffesiynol sy’n galluogi pawb i gyflawni. Trwy reoli perfformiad a datblygiad proffesiynol parhaus effeithiol, mae arweinwyr yn galluogi pob aelod o’r staff i gyflawni safonau uchel. Dylai arweinwyr fod yn ymrwymedig i’w datblygiad proffesiynol eu hunain er mwyn sicrhau bod ganddyn nhw y gallu i ddelio gyda chymhlethdodau eu rôl a’r amrywiaeth o sgiliau a gweithredoedd arwain sydd eu hangen arnyn nhw.

O fewn y Maes Allweddol hwn, y priodoleddau a’r gweithredoedd penodol yw:

Gwybodaeth a sgiliau:

3.1 pwysigrwydd cysylltiadau rhyngbersonol, dysgu i oedolion a modelau datblygiad proffesiynol parhaus

3.2 strategaethau i hyrwyddo datblygiad personol a datblygiad y tîm

3.3 anghenion proffesiynol a bugeiliol a dyheadau pob aelod o’r staff

3.4 y berthynas rhwng datblygiad proffesiynol parhaus a gwelliant parhaus yr ysgol.

Nodweddion personol a gwerthoedd:

3.5 hyrwyddo rhannu cyfrifoldebau rhwng aelodau eraill y staff

3.6 datblygu ymddiriedaeth a chefnogaeth y staff

3.7 ysbrydoli, symbylu a herio eraill

3.8 rheoli emosiynau a pherfformiad yn dda o dan bwysau

3.9 pwyso a mesur eu harweinyddiaeth eu hunain ac arweinyddiaeth ac ymarfer proffesiynol eraill yn yr ysgol.

Nodweddion proffesiynol:

3.10 cydnabod a dathlu ymarfer da

3.11 mabwysiadu arddulliau arwain gwahanol fel sy’n briodol

3.12 rhannu cyfrifoldebau arwain

3.13 cyflawni rôl mentor a hyfforddwr pan fo hynny’n briodol

3.14 meithrin diwylliant agored, teg a chydradd yn yr ysgol

3.15 datblygu, grymuso a chynnal timau effeithiol

3.16 cydweithredu a rhwydweithio gydag eraill, o fewn ac oddi allan

i’r ysgol

3.17 rhoi a derbyn adborth effeithiol i wella perfformiad personol

3.18 gweithio’n effeithiol gyda’r corff llywodraethu i gyflawni cenhadaeth yr ysgol

3.19 gwneud penderfyniadau amserol a hyderus o fewn diwylliant lle rhennir cyfrifoldebau.

Maes Allweddol 3 – Datblygu a gweithio gydag eraill
Gweithredoedd:

3.1a trin pobl yn deg, yn gydradd ac ag urddas a pharch i greu a chynnal hinsawdd gadarnhaol yn yr ysgol

3.2a rhannu a dosbarthu arweinyddiaeth, sefydlu timau a gweithio’n gydweithredol o fewn ac oddi allan i’r ysgol i gyflawni nodau ac amcanion yr ysgol

3.3a creu hinsawdd lle gall eraill ddatblygu’n broffesiynol

3.4a datblygu a meithrin potensial arweinyddiaeth mewn eraill er mwyn adeiladu ar y gallu i arwain yn yr ysgol

3.5a creu diwylliant dysgu cydweithredol yn yr ysgol a chreu cysylltiadau ymarferol gyda sefydliadau addysgol eraill i greu cymunedau dysgu effeithiol

3.6a sicrhau bod yr ysgol yn cyfrannu, pan fo’n briodol, at hyfforddiant darpar athrawon ac oedolion eraill sy’n gweithio gyda dysgwyr

3.7a datblygu a chynnal strategaethau a gweithdrefnau effeithiol ar gyfer sefydlu staff, datblygiad proffesiynol cynnar a pharhaus ac adolygu perfformiad

3.8a sicrhau bod y gwaith a wneir gan dimau ac unigolion yn cael ei gynllunio, ei ddyrannu, ei gefnogi a’i werthuso’n effeithiol, gan sicrhau bod tasgau a chyfrifoldebau’n cael eu dirprwyo’n glir

3.9a cydnabod a dathlu cyfrifoldebau a chyflawniadau unigolion a thimau

3.10a datblygu a chynnal hinsawdd o ddisgwyliadau uchel ar gyfer eu hunain ac eraill a chymryd camau priodol pan fydd perfformiad yn anfoddhaol

3.11a adolygu a phwyso a mesur eu hymarfer yn rheolaidd, pennu targedau personol a chymryd cyfrifoldeb dros eu datblygiad personol

3.12a rhoi sylw i’w baich gwaith eu hunain a phobl eraill i sicrhau cydbwysedd rhwng bywyd a gwaith

3.13a sicrhau bod trefniadau effeithiol ar gael ar gyfer cydlynu’r ddarpariaeth i ddysgwyr ag anghenion dysgu ychwanegol.

Maes Allweddol 4 – Rheoli’r ysgol

Mae angen i arweinwyr ddarparu trefniadaeth a rheolaeth effeithiol yn yr ysgol maen nhw’n ei harwain a sicrhau bod yr ysgol a’r bobl a’r adnoddau sydd ynddi’n cael eu trefnu a’u rheoli i greu amgylchedd dysgu effeithlon, effeithiol a diogel. Dylai arweinwyr gyflwyno prosesau effeithiol i ddatblygu ac adolygu polisïau a chynlluniau a sicrhau bod defnydd effeithiol ac effeithlon yn cael ei wneud o’r adnoddau a’r cyllid sydd ar gael.

O fewn y Maes Allweddol hwn, y priodoleddau a’r gweithredoedd penodol yw:
Gwybodaeth a sgiliau:

4.1 materion cyfreithiol sy’n gysylltiedig â rheoli ysgol, gan gynnwys deddfwriaeth amddiffyn plant, iechyd a diogelwch, cyfle cyfartal, cysylltiadau hiliol, deddfwriaeth anabledd a hawliau dynol, cyfraith cyflogaeth

4.2 modelau trefniadaeth amrywiol ac egwyddorion datblygiad sefydliadol 
4.3 egwyddorion ar gyfer gwella ysgolion

4.4 technegau rheoli prosiectau 
4.5 cynllunio ariannol strategol, rheoli cyllidebau ac egwyddorion gwerth gorau

4.6 rheoli adnoddau dynol, llywodraethu, materion diogelwch a mynediad sy’n gysylltiedig â’r defnydd amrywiol a wneir o gyfleusterau’r ysgol i greu amgylchedd diogel i bawb

4.7 defnyddio technegau newydd i wella effeithiolrwydd sefydliadol

4.8 datblygu adeiladau a chyfleusterau’r ysgol ar gyfer y dyfodol

4.9 egwyddorion cynhwysiant.
Nodweddion personol a gwerthoedd:

4.10 meddwl yn greadigol i ragweld a datrys problemau

4.11 parhau’n ymwybodol o sefyllfa a chyfeiriad cyffredinol yr ysgol

4.12 creu amgylchedd diogel a deniadol yn yr ysgol

4.13 dadansoddi risg yn effeithiol

4.14 dangos egwyddorion gwerth gorau.
Nodweddion proffesiynol:

4.15 datblygu a chynnal amgylchedd iach yn yr ysgol

4.16 sefydlu a chynnal strwythurau a systemau rheoli priodol

4.17 rheoli’r ysgol yn effeithlon ac effeithiol o ddydd i ddydd

4.18 blaenoriaethu, cynllunio a threfnu eu hunain ac eraill

4.19 defnyddio barn broffesiynol wybodus i wneud penderfyniadau rheoli a sefydliadol.

Maes Allweddol 4 – Rheoli’r ysgol
Gweithredoedd:

4.1a sicrhau bod y dyletswyddau proffesiynol a’r amodau gwaith fel yr amlinellir yn Dogfen Cyflog ac Amodau Athrawon Ysgol 2010 a Chanllawiau i Gyflog ac Amodau Athrawon Ysgol (Adran Addysg, 2010) a gofynion statudol eraill, gan gynnwys rhai y pennaeth, yn cael eu cyflawni

4.2a cynhyrchu a gweithredu cynlluniau gwella a pholisïau eglur seiliedig ar dystiolaeth ar gyfer datblygu’r ysgol a’i chyfleusterau

4.3a sicrhau bod polisïau ac arferion yn ystyried amgylchiadau, polisïau a chynlluniau cenedlaethol a lleol, gan gynnwys dwyieithrwydd a’r dimensiwn Cymreig

4.4a creu, ailfodelu a chynnal strwythurau a systemau trefniadol sy’n rhannu arweinyddiaeth ac yn galluogi’r ysgol i gael ei rhedeg yn effeithlon ac effeithiol o ddydd i ddydd

4.5a monitro, gwerthuso ac adolygu effaith polisïau, blaenoriaethau a thargedau’r ysgol yn ymarferol

4.6a gweithredu ar ganlyniadau hunanwerthusiad yr ysgol ac arolygiadau allanol gan Estyn i dargedu ymdrechion yr ysgol i wella

4.7a defnyddio gwybodaeth a data o fewn ac oddi allan i’r ysgol fel sail i unrhyw benderfyniadau a wneir

4.8a gwneud defnydd effeithiol o’r gefnogaeth a’r her a ddarperir gan yr ALl a chyrff perthnasol eraill

4.9a rheoli adnoddau ariannol a dynol yr ysgol yn effeithiol ac effeithlon i gyflawni blaenoriaethau ac amcanion addysg yr ysgol

4.10a recriwtio, cadw a defnyddio staff yn briodol a rheoli eu baich gwaith i gyflawni gweledigaeth ac amcanion yr ysgol

4.11a rheoli a threfnu amgylchedd yr ysgol yn effeithiol ac effeithlon i sicrhau ei fod yn bodloni anghenion y cwricwlwm a rheoliadau iechyd a diogelwch

4.12a datblygu a gwella ffabrig ac amgylchedd yr ysgol er mwyn bodloni anghenion y dysgwyr yn fwy effeithiol

4.13a sicrhau bod ystod, ansawdd a’r defnydd a wneir o’r holl adnoddau sydd ar gael yn cael eu monitro, eu gwerthuso a’u hadolygu i wella ansawdd yr addysg i bob dysgwr ac i sicrhau gwerth

am arian.
Maes Allweddol 5 – Sicrhau atebolrwydd
Mae penaethiaid yn atebol i’r corff llywodraethu am reolaeth yr ysgol, ei hamgylchedd a’i holl waith. Mae’r pennaeth yn atebol i’r corff llywodraethu, y dysgwyr, y rhieni/gofalwyr, y llywodraethwyr

a’r awdurdod lleol (ALI) am safon yr addysg a gyflawnir yn yr ysgol ac mae ganddo ef neu hi gyfrifoldeb proffesiynol i’r gymuned gyfan. Hefyd, mae arweinwyr yn gyfrifol am sicrhau cydgyfrifoldeb fel bod holl aelodau cymuned yr ysgol yn derbyn eu bod yn atebol am y

cyfraniad maen nhw’n ei wneud tuag at ganlyniadau’r ysgol. 
O fewn y Maes Allweddol hwn, y priodoleddau a’r gweithredoedd penodol yw:
Gwybodaeth a sgiliau:

5.1 fframweithiau addysgol statudol, gan gynnwys llywodraethu ysgolion

5.2 polisïau gwasanaeth cyhoeddus a fframweithiau atebolrwydd gan gynnwys cysylltiadau rhwng yr ysgol a’r ALl a gweithio gydag asiantaethau eraill

5.3 defnyddio ystod o dystiolaeth, gan gynnwys data perfformiad, I gefnogi, monitro, gwerthuso a gwella agweddau ar fywyd yr ysgol, gan gynnwys herio perfformiad gwael

5.4 egwyddorion ac agweddau systemau sicrhau ansawdd gan gynnwys adolygu’r ysgol, hunanwerthusiad, arolygiadau allanol gan Estyn, rheoli perfformiad a chynlluniau’r ALl

5.5 sicrhau cyfraniad rhanddeiliaid a’r gymuned at lwyddiant a dathlu perfformiad yr ysgol, a’u hatebolrwydd am hynny, gan gynnwys rôl y llywodraethwyr a chyngor yr ysgol.

Nodweddion personol a gwerthoedd:

5.6 sicrhau atebolrwydd unigolion, timau a’r ysgol gyfan am ddeilliannau dysgu’r dysgwyr

5.7 sicrhau ymddiriedaeth rhanddeiliaid, yn enwedig llywodraethwyr, rhieni/gofalwyr a dysgwyr

5.8 cefnogi rôl cyngor yr ysgol. 

Nodweddion proffesiynol:

5.9 gweithio gyda’r corff llywodraethu i reoli cyllid ac adnoddau’r ysgol

5.10 dangos ymwybyddiaeth o ddatblygiadau cenedlaethol a lleol

5.11 sicrhau bod cymuned yr ysgol yn cyfrannu at hunanwerthuso gwaith yr ysgol mewn ffordd drylwyr a systematig

5.12 annog hinsawdd o bwyso a mesur er mwyn hybu gwelliant yn yr ysgol

5.13 casglu a gweithredu ar ddata amrywiol i ddeall cryfderau a meysydd i’w gwella yr ysgol

5.14 cyfuno canlyniadau hunanadolygiadau a hunanwerthusiadau rheolaidd o’r ysgol gyda gwerthusiadau allanol er mwyn datblygu’r ysgol.

Maes Allweddol 5 – Sicrhau atebolrwydd
Gweithredoedd:

5.1a sicrhau bod atebolrwydd aelodau staff unigol wedi ei ddiffinio, ei ddeall yn eglur a’i gytuno ac yn cael ei adolygu a’I hunanwerthuso’n drylwyr, yn fewnol ac allanol

5.2a gweithio gyda’r corff llywodraethu fel ei fod yn medru cyflawni’i gyfrifoldebau i sicrhau dysgu ac addysgu effeithiol a gwella safonau cyrhaeddiad

5.3a datblygu a chyflwyno adroddiad cydlynol, dealladwy a chywir o berfformiad yr ysgol i wahanol gynulleidfaoedd gan gynnwys rhieni/gofalwyr a llywodraethwyr.
Maes Allweddol 6 – Cryfhau‘r ffocws cymunedol
Dylai arweinwyr fod yn ymwybodol bod gwelliannau yn yr ysgol ac yn y gymuned yn ddibynnol ar ei gilydd ac yn dibynnu ar gydweithredu effeithiol rhwng yr holl bartïon budd. Dylai arweinwyr annog ac ymdrechu i gydweithredu gydag ysgolion a sefydliadau eraill i ddod â manteision positif i’r ysgol, ac i rannu ei harbenigedd. Yn yr agwedd hon ar arweinyddiaeth, bydd rhaid i arweinwyr sicrhau

cyfranogiad a chefnogaeth rhai o’r tu allan i’r ysgol. 
O fewn y Maes Allweddol hwn, y priodoleddau a’r gweithredoedd penodol yw:
Gwybodaeth a sgiliau:

6.1 adnoddau toreithiog ac amrywiol yn y gymuned leol – rhai dynol a ffisegol

6.2 y cwricwlwm ehangach y tu allan i’r ysgol a’r cyfleoedd mae’n ei gynnig i ddysgwyr a chymuned yr ysgol

6.3 modelau ar gyfer partneriaethau ysgol, cartref, cymunedol a busnes

6.4 pwysigrwydd creu rhwydweithiau mewnol ac allanol trwy gydweithredu

6.5 gweithio ar draws cyfnodau a materion pontio

6.6 strategaethau sy’n annog rhieni a/neu ofalwyr i gefnogi dysgu eu plant

6.7 dylanwadau micro a macro wleidyddol yn yr ysgol, y gymuned ac ar lefelau lleol a chenedlaethol

6.8 ymwybyddiaeth o Gonfensiwn y Cenhedloedd Unedig ar Hawliau’r Plentyn

6.9 asiantaethau’r sector gwirfoddol ac aml-asiantaeth.

Nodweddion personol a gwerthoedd:

6.10 gweithio gydag asiantaethau eraill er lles dysgwyr a’u teuluoedd

6.11 cynnwys rhieni/gofalwyr a’r gymuned i gefnogi dysgu eu plant ac i ddiffinio a gwireddu gweledigaeth yr ysgol

6.12 cydnabod ac ystyried cyfoeth ac amrywiaeth cymunedau’r ysgol

6.13 cadw cysylltiadau allanol da.
Nodweddion proffesiynol:

6.14 sicrhau bod yr ysgol yn chwarae rhan lawn ym mywyd y gymuned ac yn cyfrannu at ddysgu gydol oes

6.15 creu a chynnal cysylltiadau effeithiol gyda rhieni/gofalwyr, partneriaid a’r gymuned i wella addysg pob dysgwr

6.16 sicrhau rhwydweithio a chydweithrediad rhwng ysgolion, darparwyr dysgu eraill a gwasanaethau eraill. 
Maes Allweddol 6 – Cryfhau‘r ffocws cymunedol
Gweithredoedd:

6.1a sefydlu a chreu partneriaethau gydag ysgolion eraill ar faterion fel pontio, datblygiad staff a gwella’r ysgol, a rhannu arferion gorau gydag ysgolion eraill

6.2a creu hinsawdd a diwylliant dysgu yn yr ysgol sy’n ystyried cyfoeth ac amrywiaeth cymuned yr ysgol, gan gynnwys yr iaith Gymraeg a diwylliant Cymru

6.3a sicrhau bod gan yr ysgol ran gynhyrchiol fel aelod o’I chymunedau lleol, cenedlaethol a byd-eang

6.4a creu a hyrwyddo strategaethau cadarnhaol i ddatblygu cysylltiadau hiliol da a delio ag aflonyddu ar sail hil

6.5a hyrwyddo agweddau priodol tuag at anabledd ac anghenion dysgu ychwanegol

6.6a sicrhau bod yr ysgol yn chwarae rhan ganolog yn y gymuned

6.7a datblygu dinasyddiaeth mewn dysgwyr fel eu bod yn gwneud cyfraniad positif at y gymuned leol ac ehangach

6.8a cydweithredu gydag asiantaethau eraill, gan gynnwys yr ALl, i ddarparu ar gyfer lles deallusol, ysbrydol, moesol, cymdeithasol, corfforol a diwylliannol dysgwyr a’u teuluoedd

6.9a creu a chynnal partneriaeth effeithiol â rhieni, gwarcheidwaid a gofalwyr i gefnogi a gwella cyrhaeddiad a datblygiad personol dysgwyr.

